
Létzebuerg, de 25. August 2026

Har President,

esou wéi d’Chambersreglement et virgesadit, biede mir lech, dés parlamentaresch Fro un den Har
Inneminister an d’"Madamm Justizminister weiderzeleeden.

An der Nuecht vum 3. op de 4. August 2026 goufen um Kierfecht zu Beetebuerg 67 Griewer
beschiedegt. Dobai goufen énner anerem Kraizer, Christusfiguren an aner Ornamenter
ewechgeholl. Scho Métt Juni 2026 waren um Kierfecht zu Hollerech 108 Griewer vun engem
anleche Virfall betraff, bei deem énner anerem Objeten aus Bronze, Koffer a Messeng geklaut
goufen.

An hirer Antwert op d’parlamentaresch Fro Nr. 2798 vum 20. August 2025 hat d’Regierung
erkldert, datt et am Iétzebuergesche Recht keng eegestinneg Kategorie wvun
,antichréschtlechen’ oder ,antireliéisen’ Dote gétt. Si hat an deem Kontext énner anerem op den
Artikel 526 vum Code pénal verwisen, deen d’Zerstéierung, d’Emraissen, d’Mutiléierung oder
d’'Beschiedegung vu Griewer, Gedenkzeechen a Grafsteng bestrooft. Gldichziiteg hat
d’Regierung erkldert, datt esou Doten och énner aner Inkriminéierunge fale kénnen an datt,
wann se wéinst der Relioun oder engem aneren an Artikel 454 genannte Motiv begaange ginn,
den Artikel 80 vum Code pénal als Strofverschaerfung a Fro kénnt.

Virun désem Hannergrond hu mir follgend Froen un d’Regierung:

1. Wéivill Kierfechter ginn et aktuell zu Létzebuerg? Wéi vill Griewer?

2. Kann d’Regierung fir déi zwee Virfall méi prezis uginn, wéi eng Aarte vu Griewer,
Grafmonumenter, Symboler an Ornamenter betraff waren? Ass némme geklaut ginn oder
sinn och Objete beschiedegt ginn, ouni datt se geklaut goufen?

3. Waren déi betraffe Griewer ausschliisslech chréschtlech konnotéiert oder waren och
Griewer betraff, déi enger anerer Relioun oder Weltuschauung zougeuerdent kénne ginn?

4. Woéivill aner Fall goufen zanter dem 1. September 2025 zu Létzebuerg nach registréiert?

5. Sinn déi zwee Virfall vum Typ hier dnlech wéi déi 30 Virfall téscht 2015 an 2025, déi an der
parlamentarescher Fro Nr. 2798 ernimmt ginn, oder sinn all déi Fall ganz énnerschiddlecher
Natur? Wa jo, kann een all déi Virfall kategoriséieren?

6. Handelt et sech bei den 30 Virfall vun 2015 bis 2025 ém Delikter, déi just e puer Griewer
betraff hunn, oder ém Delikter vun engem groussen Ausmooss, wéi déi zwee rezent Virfall?

7. Hunn sech de Setting, de Modus operandi oder d’Natur vun de Fall iwwer déi lescht zéng
Joer relevant verannert? Gétt et aus Siicht vun den zoustannegen Autoritéiten Hiweiser, déi

10.

11.

12.

13.

14.

15.

op e gemeinsame Modus operandi oder op Zesummenhang téscht verschiddene Fall hiweise
kéinten?

Weéi vill vun de genannten 30 Virfall téscht 2015 an 2025 sinn opgekldert ginn? Wéi vill Tater
si verurteelt ginn? Wéi en Dotmotiv ass vum Geriicht jeeweils zréckbehale ginn?

Gétt bei Erméttlungen am Kontext vu Virfall op Kierfechter automatesch och gepréift, ob
déi betraffe Strofdote gesteiert oder beaflosst gi si vu reliéisen oder weltuschauleche
Motiver? Oder méi konkret: Gétt bei den Erméttlungen och gepréift, ob d’Viraussetzunge
fir eng Strofverschaerfung no Artikel 80 vum Code pénal virleien?

WEéi bewaert d’Regierung juristesch e Fall, bei deem d‘Haaptmotiv materieller Natur ass
(beispillsweis den Déifstall vu Metall), d'Tater awer bewosst némmen d‘Griewer vun enger
bestémmter Relioun ausgewielt hunn, warend se déi aner net ugepaakt hunn? An deem
Zesummenhang stellt sech besonnesch d’Fro, ob an énner wéi enge Viraussetzungen
d’Strofverschderfung no Artikel 80 vum Code pénal applicabel ass.

Ass d’Regierung der Meenung, datt déi aktuell gesetzlech Dispositiounen et erlaben, Fall
adequat ze sanktionéieren, bei deenen déi a Fro 10 beschriwwe Konstellatioun noweisbar
ass? Wa jo, wéi eng Dispositioune kommen hei konkret a Fro? Wann nee, gesait d’'Regierung
d‘Noutwennegkeet fir eng Upassung vum gesetzleche Kader?

Ass d’Regierung a Kontakt mat den Affer, respektiv weess d’Regierung, ob d’'Gemengen a
Kontakt mat hinne sinn?

Denkt d’Regierung driwwer no, fir den Affer eng finanziell Kompensatioun zoukommen ze
loossen?

Wier et méiglech, datt d’Regierung fir esou Fall eng Assurance fir all d‘Kierfechter
ofschléisst? Kann eng Gemeng oder eng Privatpersoun esou eng Assurance ofschléissen?
D’Stater an déi Beetebuerger Gemeng hunn annoncéiert, datt si Iwwerwaachungspersonal
respektiv Kameraen asetze kéinten. Wéi positionéiert sech d’Regierung zu dése
Moossnamen? Gedenkt d’Regierung dat op nationalem Niveau ze reegelen? Misst an deem
Kontext net all Kierfecht eng Iwwerwaachung kréien?

Mat déiwem Respekt,

/@wm'

Tom Weidig
Deputéierte

Dan Hardy
n Deputéierten





